
შპს „აშენდი აგრო საქართველო“

მის: ქ. თბილისი, დიდუბის რაიონი, ხოშარაულის ქ. N29

ელ. ფოსტა: marykhorbaladze28@gmail.com

გარემოს ეროვნულმა სააგენტომ განიხილა თქვენი 2023 წლის 26 ოქტომბრის N10447 
სკოპინგის განცხადება, რომელიც ეხება თეთრიწყაროს მუნიციპალიტეტში, სოფელ 
ასურეთში არსებულ მეღორეობის ფერმას და გაცნობებთ შემდეგს:

 სკოპინგის ანგარიშის თანახმად, დაგეგმილი საქმიანობა ითვალისწინებს სოფელ 
ასურეთში (ს/კ: 84.24.31.000.029) მეღორეობის კომპლექსის მოწყობას, რომელშიც 
მაქსიმალური დატვირთვის შემთხვევაში წელიწადში დაიკვლება 19742 ღორი და 
გამოშვებული იქნება 1580 ტონა შეციებული ხორცი. აღნიშნულ ტერიტორიაზე (ს/კ: 
84.24.31.000.029), შპს „აშენდი აგრო საქართველოს“ მეღორეობის ფერმის 
(სადგომების), ცხოველთა სასაკლაოსა და ცხოველური ნარჩენების ინსინერატორის 
მოწყობასა და ექსპლუატაციაზე 2020 წლის 19 ივნისს გაცემულია გარემოსდაცვითი 
გადაწყვეტილება (ბრძანება N 2-516). სკოპინგის ანგარიშიდან არ დგინდება, 
კონკრეტულად რა ცვლილებები უნდა განხორციელდეს ობიექტზე. იმ 
შემთხვევაში, თუ ობიექტზე დაგეგმილია ცვლილებების განხორციელება ან 
წარმადობის გაზრდა, აღნიშნული საქმიანობა წარმოადგენს გარემოსდაცვითი 
გადაწყვეტილებით გათვალისწინებული საქმიანობის ექსპლუატაციის პირობების 
ცვლილებას, შესაბამისად დაგეგმილ საქმიანობასთან ერთად, აღწერილი უნდა 
იქნეს ფერმის ტერიტორიაზე განთავსებული ობიექტები (მათ შორის, 
გარემოსდაცვითი გადაწყვეტილებით განსაზღვრული ობიექტები) 
არსებული/ფაქტობრივი მდგომარეობის გათვალისწინებით. ასევე, წარმოდგენილი 
უნდა იყოს გარემოზე მოსალოდნელი ზემოქმედებების შესახებ ინფორმაცია 
ობიექტზე არსებული და დაგეგმილი საქმიანობების გათვალისწინებით; 

 სკოპინგის ანგარიში მოიცავს ურთიერთგამომრიცხავი და არარელევანტური 
შინაარსის წინადადებებს, ასევე დოკუმენტი სტრუქტურულად გაუმართავია და არ 
ახლავს სარჩევი, რაც არ იძლევა დოკუმენტის სათანადოდ აღქმის საშუალებას.

ყოველივე ზემოაღნიშნულიდან გამომდინარე, სააგენტო მოკლებულია 
შესაძლებლობას იმსჯელოს სკოპინგის დასკვნის გაცემის თაობაზე.

